
GOUVÈNÈ HOCHUL ANONSE GRAN PWEN YO NAN BIDJÈ ISTORIK ETA NEW 
YORK LA POU ANE FISKAL 2024 LA  

  
Akò yo te rive jwenn pou ofri pi gwo diskresyon pou jij yo etabli yon kosyon pou 

kim ki pi grav yo; sa gen ladan 772 milyon dola pou abòde vyolans ak zam, 
diminye residivis, ak sipòte sistèm jistis kriminèl la nan rekiperasyon anba 

pandemi an  
  

Gouvènè a kenbe pwomès li pou Nouyòkè yo: Pa gen taks sou revni pou bidjè 
ane fiskal 2024 la  

  
Plan 1 milya dola a pral regle pwoblèm swen sante mantal kontinyèl Eta New York 

la  
  

100.7 milyon dola pou pwoteje aksè a avòtman ak ranfòse aksè nan refij asire Eta 
New York la  

  
Gwo envestisman nan edikasyon gen ladan 24 milya dola pou totalman finanse 

Foundation Aid, 2.4 milya dola nan pwojè kapital pou SUNY ak CUNY  
  

Lokatè yo, sa gen ladan NYCHA ak Seksyon 8 la, pral resevwa 391 milyon dola 
nan finansman Pwogram Asistans Ijans pou Lwaye a  

  
Estabilize finansman MTA, evite Adrese 'falèz fiskal' iminan oswa redui sèvis 

pandan l ap envesti nan transpò piblik nan tout eta a  
  

Envestisman transfòmatè pou ankouraje aksesibilite enèji, diminye emisyon, ak 
netwaye lè ak dlo  

  
Ogmante salè minimòm nan 16 dola nan Vil New York, Long Island ak 

Westchester ak 15 dola lòt kote nan eta a, sa ki pral ogmante pa 0.50 dola pou de 
ane ak endekse a enflasyon an apre 2026  

  
1 milya dola nan finansman kapital pou swen sante pou kreye yon sistèm swen 

sante ki pi solid pou lavni  
  
  



Gouvènè Kathy Hochul te anonse jodi a gran pwen nan bidjè ane fiskal 2024 la. Bidjè a 
reflete ajanda odasye Gouvènè Hochul la pou fè New York vin pi abòdab, pi vivab, ak pi 
an sekirite lè li fè envestisman entelijan, responsab nan lojman, swen sante mantal, 
sekirite piblik, edikasyon, inisyativ klimatik ak plis ankò. Nan kenbe pwomès Gouvènè a 
nan kòmansman negosyasyon bidjetè yo, bidjè ane fiskal 2024 la pa gen ladan okenn 
ogmantasyon taks sou revni nan eta a.  
  
"Avèk bidjè sa a, n ap respekte pwomès nou pou fè Empire State vin yon kote ki pi 
abòdab, pi vivab, pi an sekirite pou tout Nouyòkè yo",Gouvènè Hochul te deklare. 
"Envestisman odasye sa yo pral leve Nouyòkè jodi yo - ak demen yo - pandan l ap 
kenbe yon baz bidjetè ki solid epi mwen remèsye patnè mwen yo nan lejislati a pou 
kolaborasyon nan pwosesis sa a".  
  
Yon Bidjè ki Balanse  
  
Bidjè Gouvènè Hochul pou ane fiskal 2024 la reflete finans estab New York, menm si 
tandans ekonomik mondyal yo voye siyal ki melanje. Tout depans fon yo se 229 milya 
dola k ap grandi nan 3.9 pousan. Depo nan rezèv yo te planifye pou ane fiskal 2024 ak 
ane fiskal 2025 yo pral fini nan fen ane aktyèl la — de ane anvan dat ki te pwograme a 
— pou yon total 19.5 milya dola ki garanti pou move jou.  
  
Anplis de sa, lejislati a dakò avèk pwopozisyon Gouvènè a pou ogmante plis limit sou 
rezèv obligatwa pou move jou ki otorize yo. Sa pral pèmèt eta a kontinye mete apa 
resous ki pa planifye pou pwoteje kont kriz ekonomik alavni yo.  
  
Diminye Vyolans ak Zam ak Kreye yon Eta New York ki pi an Sekirite  
  
Nan kad efò pou kreye yon New York ki pi sekiritè, Gouvènè Hochul ak lidè yo nan eta 
a te rive jwenn yon akò pou bay jij yo plis diskresyon pou etabli kosyon pou agresyon 
kriminèl ki pi grav yo. Envestisman eta a pral elaji pwogram ak sèvis yo tou pou diminye 
plis vyolans ak zam, diminye residivis, lite kont sikilasyon fentanil ki ka touye moun, ak 
amelyore efikasite nan sistèm tribinal la, ke pandemi an te deranje.   

• 347 milyon dola-yon ogmantasyon 120 milyon dola pa rapò ak bidjè ane 
fiskal 2023 a - pou pwogram ki fèt pou anpeche ak diminye vyolans ak zam, ki 
gen ladan men pa sa sèlman:  

- 84.1 milyon dola pou pwogram travay pou jèn yo, kote 37 milyon dola 
se pou pwogram ki nan jiridiksyon Eliminasyon Vyolans ki Enplike Zam 
(Gun Involved Violence Elimination, GIVE) yo.  
- 70 milyon dola pou kominote yo reponn ak konsekans vyolans ak zam, 
kote 50 milyon dola se pou bezwen kapital kominote a.  
- 36.4 milyon dola pou inisyativ GIVE la.  
- 31.1 milyon dola pou rediksyon krim, jistis pou jèn, ak pwogram 
prevansyon gang.  
- 25.9 milyon dola pou Inite Estabilizasyon Kominotè (Community 
Stabilization Units, CSU) Lapolis Eta a.  



- 25 milyon dola pou pwogram Sansibilizasyon SNUG Street la.  
- 7.4 milyon dola nan finansman adisyonèl pou etabli yon pwogram 
Sipèvizyon Kont Angajman Vyolan ak elaji repons eta a pou vyolans ak 
zam pami popilasyon ki nan libète kondisyonèl nan jiridiksyon GIVE yo.  

  
Amelyore Efikasite ak Efisyans Sistèm Jistis Kriminèl la  
  
Bidjè a gen ladan tou finansman pou amelyore efikasite ak efisyans sistèm jistis kriminèl 
la:  

• 170 milyon dola pou sipòte amelyorasyon nan pwosesis dekouvèt pou pwokirè 
jeneral ak defansè yo, sa gen ladan 50 milyon dola nan kapital pou 
amelyorasyon nan teknoloji dekouvèt nan Vil New York.  

• 100 milyon dola nan èd pou finansman pouswit ak defans atravè eta a.  
• 92 milyon dola pou konpanse depans ki gen rapò ak omgantasyon frè yo peye 

avoka yo asiyen pou reprezante Nouyòkè ki gen revni ba yo. Bidjè a ogmante 
tarif avoka yo asiyen yo pou 158 dola pa lè nan tout eta a.  

• 31.4 milyon dola pou altènativ pou pwogram prizon yo.  
• 20 milyon dola pou sèvis anvan pwosè yo.  
• 11.5 milyon dola pou sèvis re-entegrasyon pou ede moun yo re-entegre 

kominote yo apre yo fin pije santans yo.  
  
Amelyore Sekirite Piblik ak Pwoteje Nouyòkè yo  
  
Bidjè a gen ladan tou gwo envestisman ki fèt pou pwoteje Nouyòkè yo, sa gen ladan:  

• 105 milyon dola pou amelyore Sant Operasyon Ijans Eta a.  
• 100 milyon dola pou achte ak renove yon nouvo laboratwa krim satelit pou 

Lapolis Eta a.  
• 66.7 milyon dola pou ogmante kantite kou akademi Lapolis Eta a.  
• 25 milyon dola pou bay sibvansyon kapital pou depatman ponpye volontè pou 

konstriksyon, renovasyon oswa acha enstalasyon ak ekipman.  
• 20 milyon dola pou ede konte yo fè tranzisyon nan Pwochen Jenerasyon 911 

(Next Generation 911) an.  
• 10 milyon dola pou bous detid pou ponpye volontè yo ki fini fòmasyon debaz yo.  
• 16 milyon dola pou rezo Sant Analiz Krim eta a sipòte.  
• 7.4 milyon dola pou pèmèt Lapolis Eta a pou swiv rit teknoloji nan 

envestigasyon kriminèl yo.  
• 7 milyon dola pou etabli Sibvansyon Inovasyon Kont Fentanil.  
• 5 milyon dola pou bay èd finansye pou viktim ak sivivan vyolans domestik yo.  

  
Revize Swen Sante Mantal Kontinyèl la  
  
Pandan twò lontan, sistèm swen sante mantal New York la te soufri anba 
dezenvestisman, epi pandemi an te sèlman fè bagay yo vin pi difisil pou Nouyòkè ki gen 
maladi mantal grav yo. Pou adrese bezwen sante mantal Nouyòkè ki pa satisfè yo, 



Gouvènè Hochul pral fè yon envestisman alontèm 1 milya dola pou transfòme swen 
sante mantal kontinyèl New York la. Plan konplè sa a, pou plizyè ane a, gen ladan 
alokasyon:  

• 890 milyon dola nan kapital pou devlope nouvo inite rezidansyèl, plis 120 
milyon dola nan depans fonksyònman anyèl yo.  

• 25 milyon dola nan kapital ak 7.3 milyon dola chak ane pou ogmante kapasite 
operasyonèl pou tretman sikyatrik pou pasyan ki entène yo.  

• 60 milyon dola nan kapital ak 121.6 milyon dola chak ane pou elaji sèvis pou 
pasyan ekstèn yo.  

• 28 milyon dola chak ane pou amelyore koneksyon apre egzeyat ak sèvis yo 
atravè kreyasyon 50 nouvo ekip kowòdinasyon swen pou Entèvansyon nan 
Moman Enpòtan yo.  

• 30 milyon dola chak ane pou elaji sèvis sante mantal nan lekòl yo.  
  
Pwoteje Aksè a Avòtman ak Ranfòse Aksè a Refij Asire Eta New York la  
  
Gouvènè Hochul pran angajman pou l pwoteje aksè a avòtman nan Eta New York, sa ki 
solidifye pozisyon istorik eta a kòm premye Eta Refij Asire. 100.7 milyon dola nan 
finansman Eta a pral ranfòse founisè avòtman New York yo lè l ogmante ranbousman 
Medicaid yo epi mande konpayi asirans prive yo pou yo kouvri avòtman medikaman lè 
yo preskri pou itilizasyon ki pa endike pou avòtman. Anplis de sa, nan 
limyè efò nasyonal pou redui aksè swen sante repwodiktif, mezi istorik sa a pral pwoteje 
done pèsonèl moun k ap chèche swen pou avòtman nan Eta New York, kèlkeswa 
sitiyasyon rezidans eta a.  
  
Bidjè ane fiskal 2024 la repati nouvo finansman an pou founisè avòtman yo ak sante 
repwodiktif pou ajoute:  

• 25 milyon dola nan sipò regilye pou lòt Sèvis Aksè a Sipò pou Avòtman.  
• 10 milyon dola nan Sibvansyon Sekiritè pou Sant Sante Repwodiktif yo (yon sèl 

fwa).  
• 65.8 milyon dola nan ranbousman Medicaid adisyonèl (14.1 milyon dola pati eta 

a):  
- 14.9 milyon dola pou ogmante ranbousman pou avòtman atravè chiriji;  
- 35.2 milyon dola pou ogmante ranbousman planifikasyon familyal; ak  
- 15.6 milyon dola pou kontrasepsyon famasyen preskri.  

  
Sipòte Elèv ak Lekòl yo  
  
Tout elèv New York yo merite aksè a yon bon jan kalite edikasyon, soti nan klas 
matènèl rive nan inivèsite. Gouvènè Hochul te gen ladan yon dosye 34.5 milya dola 
nan Èd Lekòl total pou ane lekòl 2024 la, sa ki reprezante nivo èd ki pi wo eta a te 
atenn, epitou te jwenn re-emisyon 22 lekòl piblik endepandan. Bidjè a gen ladan tou 
envestisman enpòtan pou Transfòmasyon SUNY ak Bezwen Estratejik CUNY yo.  
  



Finansman pou edikasyon an gen ladan:  

• 24 milya dola pou Èd Fondasyon (Foundation Aid) - yon ogmantasyon 2.6 
milya dola pa rapò ak ane pase - pou akonpli pwomès Gouvènè Hochul pou 
finanse totalman Foundation Aid pou premye fwa nan listwa.  

• 150 milyon dola pou agrandi prematènèl pou 20,000 timoun atravè eta a, sa ki 
pote envestisman anyèl eta a nan plis pase 1.2 milya dola.  

• 134 milyon dola pou ogmante aksè nan repa lekòl gratis.  
• 20 milyon dola pou finansman Early College High School ak Pathways in 

Technology Early College High School pou pèmèt elèv yo jwenn kredi inivèsite 
nan lekòl segondè, sa ki priyorize elèv nan distri lekòl ki gen gwo bezwen yo.  

• 2.4 milya dola nan nouvo finansman pou pwojè kapital SUNY ak CUNY pou 
amelyore espas kanpis yo ak fè envestisman estratejik pou sipòte inovasyon ak 
kwasans tou de sistèm yo.  

• 381 milyon dola nan nouvo sipò operasyon pou kanpis SUNY ak CUNY yo.  
• 500 milyon dola pou kreye premye fon konpatib Eta New York pou kontribisyon 

yo te vèse nan dotasyon kat sant inivèsite SUNY yo.  
  
Sipòte Pwopriyetè Kay, Lokatè ak Rezidan Lojman Piblik yo  
  
Gouvènè Hochul anonse nouvo efò pou sipòte pwopriyetè kay, lokatè, ak rezidan 
lojman piblik yo nan kad bidjè ane fiskal 2024 la. Bidjè a gen ladan envestisman istorik 
nan asistans pou lwaye pou Nouyòkè ak rezidan lojman piblik ak sibvansyone ki pi 
chaje ak lwaye yo, sipò finansman ak asistans pou pwopriyetè kay, kreyasyon yon 
pwogram dirijan nan peyi a pou konbat ekspozisyon a plon timoun nan bilding 
rezidansyèl yo, premye Inite Pwoteksyon Lokatè Nò Eta a, ak finansman pou sèvis legal 
ak reprezantasyon pou ka degèpisman nan tout eta a. Ansanm, inisyativ sa yo reflete 
efò kontinyèl Gouvènè a ap fè pou konbat kriz lojman New York la epi fè eta a vin pi 
abòdab epi pi fasil pou viv pou tout Nouyòkè yo.  
  
Finansman pou lojman gen ladan:  

• 391 milyon dola pou Pwogram Asistans Lwaye Ijans pou sipòte lòt lokatè ak 
fanmi, ki gen ladan NYCHA ak lòt rezidan lojman piblik ak benefisyè koupon 
federal Seksyon 8 la.  

• 50 milyon dola pou yon Fon Estabilizasyon Pwopriyetè Kay pou finanse 
reparasyon kay nan 10 kominote nan tout eta a ke yo te idantifye ki genyen gwo 
kantite pwopriyetè koulè ki gen revni ba ak detrès pwopriyetè kay yo. Pwogram 
nan baze sou Pwogram Amelyorasyon Pwopriyetè Kay 10 milyon dola Lès 
Buffalo a.  

• 40 milyon dola pou Pwogram Pwoteksyon Pwopriyetè Kay la, ki bay finansman 
pou plizyè douzèn òganizasyon san bi likratif yo konsèy ak òganizasyon sèvis 
jiridik yo nan eta a pou ede pwopriyetè kay yo nan mank peman ak sezi.  

  
Ogmante Aksè, Abòdabilite, ak Sekirite nan Transpò Piblik  
  



Pandan ane ki sot pase a, Gouvènè Hochul te avanse finisman pwojè Twazyèm Vwa 
Wout Ray Long Island (Long Island Rail Road, LIRR) la, yo te fè trajè inogiral la nan 
Grand Central Madison, yo te inogire pwojè Aksè ak Estasyon Penn Metro-North la, epi 
pouse lòt gwo pwojè pou pi devan, tankou Otowout Second Avenue an ak Interborough 
Express la.  
  
Gouvènè Hochul te travay san pran souf ak patnè yo nan MTA, Vil New York, ak Eta a 
pou ranfòse estabilite fiskal alontèm MTA, pandan l ap asire pwogrè kontinyèl nan 
sekirite pasaje yo. Bidjè ane fiskal 2024 la prevwa:  

• Aplike plis pase 400 milyon dola nan efikasite operasyon MTA pou diminye 
depans yo ak amelyore sèvis bay kliyan yo.  

• Ogmante pi gwo to Taks sou Mobilite Salaryal (Payroll Mobility Tax, PMT) pou pi 
gwo biznis nan Vil New York yo, k ap jenere 1.1 milya dola anplis chak ane.  

• Ogmante pòsyon finansman Vil New York pou sèvis transpò adapte pandan de 
ane, sa k ap jenere prèske 165 milyon dola chak ane.  

• 300 milyon dola nan èd eta ap bay yon sèl fwa pou adrese enpak ekstrawòdinè 
pandemi an sou revni operasyon MTA yo.  

• 35 milyon dola nan envestisman pou amelyore sèvis metwo nan mitan jounen 
nan semèn, nan wikenn ak aswè yo.  

• 65 milyon dola pou redwi ogmantasyon pri tikè yo pwopoze sou MTA a soti 5.5 
pousan rive 4 pousan.  

• 35 milyon dola nan envestisman sekirite pou pwoteje pasaje yo.  
• Dedye 1.5 milya dola nan frè lisans yo si yo bay twa lisans kazino, ak yon 

pòsyon anviwon 231 rive 413 milyon dola nan revni taks anyèl siplemantè ki 
soti nan kazino yo pou operasyon MTA yo.  

• 15 milyon dola pou finanse yon pwogram pilòt ki ofri senk wout otobis gratis nan 
Vil New York epi elaji pwogram Kontwòl Otomatik Liy Otobis la pou ogmante 
vitès otobis yo ak diminye kolizyon yo.  

  
Gouvènè Hochul pral bati sou envestisman rekò li nan transpò piblik lè li fè yon nouvo 
kontribisyon istorik pou elaji aksè ak aksesibilite transpò piblik pandan y ap amelyore 
sekirite piblik nan tren, otobis, ak metwo yo, atravè eta a.  

• 9.4 milya dola nan sipò pou fonksyònman pou transpò piblik, ki gen ladan 829 
milyon dola nan sipò fonksyònman pou otorite ki pa MTA yo.  

• 1.3 milya dola pou yon Estasyon Penn Station ki mete vwayaje yo an premye, 
sant transpò yo pi frekante nan Emisfè Lwès la.  

• 20 milyon dola pou elektrifikasyon otobis pou otorite ki pa MTA yo, ak 20 
milyon dola pou reyabilite ray lejè NFTA a.  

  
Abòde Kriz Klima la ak Envesti nan Enèji Abòdab  
 
Eta New York gen youn nan plan klimatik ki pi anbisye nan peyi a ki konsantre sou 
kreye yon anviwònman ki pi pwòp, ki pi an sante pou jenerasyon k ap vini yo. Gouvènè 
Hochul pral fè yon envestisman transfòmatè pou ankouraje aksesibilite nan enèji, 



diminye emisyon, epi envesti nan lè ak dlo pwòp, ak bati sou plis pase 30 milya dola ki 
angaje nan aksyon klimatik.  

  
Enfòmasyon sou bidjè ane fiskal 2024 la:  

• Kreyasyon fondasyon finansye ki nesesè pou sipòte yon pwogram "Limit ak 
Envestisman" nan tout ekonomi an alavni.  

• 400 milyon dola pou bay soulajman pou Nouyòkè k ap fè fas ak bòdwo elektrik 
ki wo epi tou pou diminye fado enèji gras ak elektrifikasyon ak modènizasyon yo.  

• Egzijans pou fè avanse konstriksyon zewo emisyon nan nouvo bilding yo epi 
mande pou NYPA konplete plan aksyon dekabonizasyon pou 15 nan 
enstalasyon eta ki gen pi gwo emisyon yo.  

  
Anplis envestisman k ap vini apati Lwa sou Obligasyon Anviwònmantal istorik la ke 
elektè yo te adopte an 2022, bidjè ki adopte a gen ladan:  

• 500 milyon dola nan finansman enfrastrikti dlo pwòp, k ap mete envestisman 
total New York nan dlo pwòp nan 5 milya dola depi 2017.  

• 400 milyon dola pou Fon Pwoteksyon Anviwònmantal la (Environmental 
Protection Fund, EPF)  

• Otorize Konte Suffolk pou mete yon bilten vòt pou vòt popilè pou elektè yo pou 
aplike yon plan alontèm pou kreye yon sous finansman renouvlab pou bezwen 
enfrastrikti dlo ize yo.  

• 200 milyon dola pou Biwo Pak, Lwazi ak Prezèvasyon Istorik (Office of Parks, 
Recreation and Historic Preservation, OPRHP) pou envesti nan amelyore pak 
eta yo.  

  
Ranfòse Ekonomi New York la ak Sipòte Fanmi k ap Travay yo  
  
Bidjè egzekitif ane fiskal 2024 la pral ranfòse ekonomi eta a epi akselere vizyon 
Gouvènè Hochul pou fè New York vin yon eta ki pi pratik pou biznis ak travayè yo nan 
nasyon an. Bidjè a pral envesti nan ekonomi lokal yo, ogmante salè minimòm pou twa 
ane ak apresa mare ogmantasyon alavni yo avèk enflasyon, epi modènize mendèv 
piblik New York la.   
  
Bidjè a gen ladan:  

• 1 milya dola pou envesti nan ekonomik lokal yo, sa gen ladan:  
- 225 milyon dola nan finansman sibvansyon ak kredi enpo pou Konsèy 
Devlopman Ekonomik Rejyonal (Regional Economic Development 
Councils, REDC) yo.  
- 100 milyon dola chak pou finanse yon lòt ane nan Inisyativ 
Revitalizasyon Anba Lavil la ak NY Forward.  
- 50 milyon dola pou Inisyativ RESTORE Kominote New York 
(RESTORE New York) yo.  
- 400 milyon dola pou Fon Devlopman Ekonomik NYWORKS.  



- Prèske 200 milyon dola pou pwojè ki sipòte kwasans ak amelyorasyon 
kominote.  

• 45 milyon dola ki dispnib pou GO-SEMI - Biwo Agrandisman, Jesyon, ak 
Entegrasyon Semikondiktè Gouvènè a pou mennen nan kwasans endistri 
semikondiktè eta a.  

• Egzansyon frè egzamen fonksyon piblik pou rekonstwi mendèv gouvènman Eta 
New York la atravè inisyativ enpòtan yo ke yo dwe administre atravè Depatman 
Fonksyon Piblik (Department of Civil Service, DCS) ak Biwo Sèvis Jeneral 
(Office of General Services, OGS) la.  

• Ekspansyon kredi enpo pou sinema New York nan 700 milyon dola.  
• Kreyasyon yon pwogram Youth Jobs Connector pou bay sipò edikatif ak 

fòmasyon pwofesyonèl pou moun ki nan chomaj ak ki p ap byen travay nan laj 16 
rive 24 ane.  

  
Bidjè a gen ladan tou aksyon pou envesti nan gadri ak sipòte fanmi k ap travay yo:   

• Elaji Kredi Timoun Empire State la pou ajoute timoun ki gen mwens pase kat 
ane.  

• Bay 179 milyon dola kòm sipò total pou plis pase 525,000 kontribiyab ki gen 
revni ba ak mwayen gras a enklizyon apeprè 630,000 lòt timoun.  

• 500 milyon dola nan fon Federal ki pa itilize ase pou kreye yon pwogram 
Sibvansyon pou Retansyon Mendèv pou sipòte mendèv gadri New York la.  

• Envestisman 4.8 milya dola nan yon nouvo pwogram pilòt gadri ke anplwayè a 
sipòte.  

• Etabli 'Kredi Enpo pou Gadri' pou biznis ki kreye nouvo opsyon pou gadri ak elaji 
pwogram ki egziste pou travayè yo.  

  
Kreye yon Sistèm Swen Sante ki pi Solid  
  
Baze sou envestisman istorik sou plizyè ane pandan ane pase a nan sistèm swen sante 
a, bidjè a prevwa yon lòt envestisman 22 milya dola sou plizyè ane pou sipòte sistèm 
swen sante eta a, sa gen ladan:   
  

• Gwo ogmantasyon nan to ranbousman Medicaid - yon ogmantasyon 7.5 
pousan pou sèvis lopital pou pasyan ki entène, yon ogmantasyon jiska 7.5 
pousan pou mezon retrèt yo ak yon ogmantasyon 6.5 pousan pou sèvis lopital 
anbilatwa yo ak founisè ki ede viv yo.  

- Chanjman transfòmatè sa a pral bay yon benefis brit anyèl 1.2 milya 
dola pou founisè swen sante yo, anplis yon envestisman eta 500 milyon 
dola pou sipòte lopital ki gen pwoblèm finansye yo.   

• 1.7 milya dola pou totalman konplete konsolidasyon senk sit Wadsworth 
Laboratories ki pa konekte yo pou tounen yon sèl sit sou Kanpis W. Averell 
Harriman lan nan Albany disi 2030.   



• 1 milya dola nan pwogram kapital swen sante pou plizyè ane pou estimile 
envestisman transfòmatè nan swen sante, ki gen ladan 500 milyon dola pou 
sipòte envestisman nan teknoloji ak sibèsekirite.   

• 419 milyon dola envestisman brit pou amelyore kouvèti ak elaji aksè nan sèvis 
prevansyon ak swen primè pou benefisyè Medicaid yo.   

• 120 milyon dola envestisman brit pou elaji pwogram sipò (buy-in) Medicaid la.   
• 39 milyon dola pou redwi risk pou ekspozison ak plon nan pwopriyete lokasyon 

yo.  
• 36 milyon dola envestisman brit pou ogmante pousantaj ranbousman Medicaid 

yo pou transpò medikal.   
• 28 milyon dola pou sipòte kreyasyon yon nouvo sistèm siveyans ak suivi 

nasyonal sou sante pou enfòme repons ki vize ak apwopriye pou kriz sante piblik 
yo epi pou mennen nan yon konesans pi laj sou swen sante.  

• 8 milyon dola pou revitalize sistèm Sèvis Medikal Ijans eta a.  
• Ogmante taks sou sigarèt pou 1.00 dola - etabli pi gwo taks sou sigarèt nan 

nasyon an.  
  

###  

